
Мустақилликнинг дастлабки кунларидан бошлаб сифатли кадрлар тайёрлашга асосланган ва жаҳондаги илғор давлатлар таълими тараққиёти тажрибаларига таянган ҳолда, кадрлар тайёрлаш тизимини яратиш бугунги  куннинг асосий вазифаларидан бирига айланди.
Дарҳақиқат, Ўзбекистон Республикаси Презеденти И.А. Каримов таъкидлаганидек, «агар биз хақиқатдан ҳам қашшоклик ва қолоқлик кишанларидан кутулмоқчи бўлсак, ёшларни тайёрлаш билан жуда жиддий шуғулланишимиз, замонавий касбларни эгаллашда уларга ёрдам беришимиз керак»[footnoteRef:2][1], чунки, ишлаб чиқариш соҳаси вакилларини тарбиялаш, ўқитиш малакасини ошириб бориш, ижтимоий ҳимоялаш  тараққиётининг гаровидир. [2: “Ўзбекистон Республикаси Кадрлар тайёрлаш миллий дастури” // http://www.lex.uz] 

Миллий дастурда таълимнинг узлуксизлиги назарда тутилади ва унинг энг мухим бўғинларидан бири - ўрта махсус, касб-ҳунар таълими ҳисобланади. Ҳозир дунёнинг барча мамлакатлари асосан узлуксизликни ташкил этувчи янги таълим тизимини ишлаб чиқиш фикридадирлар.
Ҳозирги замон илмий-техник революция боскичининг характерли хусусиятларидан бири жамият хаётининг барча жабҳаларини компьютерлаштиришдан иборатлиги касбий ва шу қаторда педагогик фаолиятнинг тузилишини кескин ўзгартиришини келтириб чиқаради. Бу борада буюк алломаларнинг фикрлари ҳам катта аҳамиятга эга:
Беруний таълим-тарбия соҳасида ўша замонларда, ҳатто хозирги кунда ҳам долзарблигини йукотмаган фикрларни илгари суради. У таълим бериш жараёнида таълим олувчини зериктирмаслик, билим беришда бир хил нарса ёки бир хил фанни ўргатавермаслик, узвийлик, изчиллик, мавзуларни қизиқарли асослаб, кўргазмали баён этиш ва шунга ўхшаш нарсаларга эътибор бериш лозимлигини уқтирган.
Амалий таҳлиллар таълим жараёнида  катта самарага эга бўлиши учун  ўқув жараёнида интерфаол дидактик ўйинлар ва машқ  қилдиргичлардан фойдаланишни тақозо этади.Улар ўқувчиларнинг жамоа бўлиб ёки индивидуал  фаолиятини,  касбий малака ва кўникмаларини шакллантиришга ёрдам беради. Интерфаол ўйинлар маълум бир касбий сифатларга ва малакага эга бўлажак ўқитувчи шахсини шакллантириш мақсадида келажакда касбий фаолияти билан боғлиқ вазиятларни моделлаштириш  имкониятини беради. Компютер  технологияларига асосланган таълим методларидан фойдаланишга мўлжалланган ўқитиш воситаси бўлган  электрон дарсликдан мустақил таълим олишда ва ўқув материалларини ҳар томонлама самарали ўзлаштиришда фойдаланиш мумкин.Электрон дарсликда фаннинг ўқув материаллари ўқувчига интерфаол усуллар билан, психологик ва педагогик жиҳатлар, замонавий ахборот технологиялари, аудио ва видео анимациялар имкониятларидан ўринли фойдаланилади. Электрон дарсликларни лойиҳалаштириш, ишлаб чиқиш ва ўқув жараёнида кенг фойдаланиш долзарб масалага айланмоқда,чунки улардан оммавий равишда таълим соҳасида қўлланила бошланди. Охирги вақтларда электрон ўқув нашрларнинг турли хиллари яратилиб, улар ўз таркибига оддий гиперматн дарсликдан тортиб масофовий ўқитишнинг комплекс тизимларигача қамраб олмоқда. Ушбу соҳанинг янгилиги ва  ўқув – услубий таъминотнинг  йўқлиги ишлаб чиқилаётган электрон дарсликларнинг сифат даражасига жиддий таъсир кўрсатмоқда. Бундан ташқари,дарсликларни яратишнинг ягона стандартлари мавжуд эмаслиги ва дастурий воситаларнинг   турли ишлаб чиқарувчилар томонидан яратилиши электрон дарсликларни ўқув жараёнида самарали қўллашга тўсқинлик қиляпти дейиш мумкин.
Шунинг учун қуйидаги гипотеза қўйилган чет тилини ўқитиш жараёнида компютер асосида ўқитишни интерактив таълим бериш методларидан бири сифатида қўллаш нисбатан  юқори сифатли лингвистик билимга эришиш ва унинг асосида ўқувчининг тил ва нутқ қобилиятларини  шакллантиришга имкон яратади. Бунга аудиторияда талаба ва компютер шериклиги муҳитини яратишга реал шароит берувчи электрон мультимедиал ўқув қуролини қўллаш орқали эришиш мумкин.
Ниҳоят, тил бўйича машғулотларда компютер (мультимедиал) технологияларни режалаштириш, яратиш ва уларни қўллаш бўйича умумпедагогик ва психологик кўникмаларни шакллантириш мақсадида мактаб, лицей, коллеж ва олий ўқув юртлар чет тили ўқитувчиларини бошланғич компютер саводхонлиги билан таъминлаш жуда долзарбдир. 
Мамлакатимизда ва хориж мамлакатларида таълим тизимини ахборотлаштириш, замонавий ахборот коммуникация технологияларини таълим жараёнига тадбиқ қилиш масалалари кўплаб олимлар ва тадқиқотчилар ишларида ҳам етарлича ўрганилган. 
Чет тили дарсларида электрон ўқув материалларини лойиҳалаштириш, ишлаб чиқиш ва ўқув жараёнида кенг фойдаланиш  муаммоларини ҳозирги ўтиш даврида янада чуқуррок ўрганиш  зарурияти муҳим масалалардан биридир.
Республикамизнинг педагог олим ва амалиётчилари илмий асосланган ҳамда Ўзбекистоннинг ижтимоий-педагогик шароитига мослашган таълим технологияларини яратиш ва уларни таълим-тарбия амалиётида қўллашга интилмокдалар.
Педагогик технологиянинг аввалги услублардан афзаллиги, биринчидан, у таълим жараёнини бир бутунликда қуриб, таълим мақсади, унинг мазмуни, билим бериш усуллари ва воситалари таълим босқичларини лойиҳалаб, таълим жараёнини назорат қилиш ва таълим натижаларини баҳолаш каби қисмларини ўзаро узвий боғлик тизимга келтириб туриб, унинг лойиҳасини тузишдадир. 
Иккинчидан у талабаларнинг ўзларига берилган билимни ёдлаб олиб айтиб беришига эмас, балки таълим ва тарбия жараёнининг якунида амалий ишларни бажарилишига йуналтирилганлигидадир. 
Илмий асосланиб, яхши лойиҳалаштирилган педагогик технология буйича ҳар қандай ўкитувчи ҳам, аъло бўлмаса-да, яхши дарс ўтади. Чунки педагогик технологияни педагог олим, методист ёки илғор тажрибали ўкитувчилар тузади, шу боис уларнинг педагогик маҳорати педагогик жараён лойиҳасида ўз ифодасини топган бўлади.
Ушбу мақсаддан келиб чиққан ҳолда, қуйидаги  вазифаларни айтиб ўтиш мумкин;
- Педагогик таълимни ахборотлаштиришнинг йўналишларидан бири ўқувчиларни педагогик  фаолият таъсирини оширувчи ўқув машқларини электрон ўқув материаллари комплекс қурилмаси сифатида ўқитиш керак;
- Электрон ўқув материаларини шакллантиришда уларнинг дидактик функциясига таянган ҳолда,интеграллашган машқлар орқали таъсирчан бажариш мумкин;
- Коллеж ва олий ўқув юрти узлуксиз таълимида интеграллашган машқлар изчиллигини таъминлаш;
Асримиз глобаллашув ва ахборот  асри деб юритилмоқда. Ҳар томонлама ривожланаётган жамият тараққиётини  6угун ахборот технологияларисиз тасаввур этиш қийин. Республикамизда амалга оширилаётган таълим тизимидаги ислоҳотларни ўтказишда янги ахборот технологиялардан унумли фойдаланиш катта аҳамият касб этмоқда. Кадрлар тайёрлаш миллий дастурининг амалга ошириш йўналишларидан бири ҳам янги таълим технологияларини ўқув жараёнига киритишдан иборат. 
- Таълимда информацион ҳамда педогогик  технологияларни қўллаганда,  талабаларда эшитиш, кўриш, кўрганлари асосида мустақил фикрлаш имкониятларини яратиш;
- Коллеж ва олий ўқув юрти таълим муассасалари учун чет тили дарсларида интеграллашган электрон ўқув материалларининг турли кўринишларини яратиш ва уларни амалда тадбиқ этиш;
- Педагогик фаолиятда электрон ўқув материаллари комплексини шакллантириш орқали малакавий кўникмалар тузилмасини акс эттириш;
Ҳозирда,Ўзбекистон дунё аренасига чиқиб маданий мулоқот жуда муҳим ўринга ўтганида мазкур ҳолат алоҳида ижтимоий-сиёсий аҳамият касб этади. Taжриба кўрсатадики,компютерлаштирилган таълим шароитида инновацион стратегияларни амалга ошириш маданиятлараро таълим имкониятларини кенгайтиришга ёрдам беради.
Лингводидактика ютуқларини ҳисобга олиш, чет миллат адабиётини ўқувчи ва талабалар томонидан замонавий қабул қилинишини умумлаштириш ва  ўсиб келаётган авлодга узлуксиз таълим бериш янги авлод дарсликлари тизимида муҳим методик восита бўлмиш чет тили бўйича электрон мултимедиал ўқув қўлланмаси кўринишидаги компютер мултимедиал дастурини ишлаб чиқиш ва яратиш зарурлиги мақсадга мувофиқлиги ҳақида қонуний хулосага  олиб келди.

